
Kisa Pwogram Ranfòsman Altènatif (Alternative Enforcement 
Program) ye?

AEP se yon pwogram ranfòsman HPD pou bilding ki gen apatman epi ki gen 
vyolasyon kòd antretyen lojman. Objektif pwogram nan se pou amelyore 
kondisyon lojman nan bilding. Pou fè sa, pwogram nan mande HPD pou 
yo fè enspeksyon souvan pou kontwole koreksyon yo ak vyolasyon yo, 
epitou yo bay Lòd pou Korije si pwopriyetè a pa fè anyen. Pwogram nan 
pèmèt HPD fè reparasyon epi ranplase sistèm bilding yo si li nesesè epi 
si pwopriyetè a pa fè sa.

Kisa pwopriyetè yo dwe fè pou bilding miltip yo kapab jwenn 
dechaj AEP nan kat (4) premye mwa yo?

Pwopriyetè a dwe fè travay pou korije:
• Tout vyolasyon nan chofaj ak dlo cho;
• Tout vyolasyon klas “C” (ki gen danje imedyat) ki asosye ak 

imidite;
• Yon minimòm 80% vyolasyon klas “B” (danjere) ki asosye ak 

imidite;
• Yon minimòm 80% vyolasyon ki asosye ak bèt nuizib; epi

Èske y ap voye avi ba bilding yo pou fè yo konnen y ap antre 
nan AEP? 

Wi. Dènye pwopriyetè ki anrejistre validite ak ajan jesyon bilding miltip 
ki idantifye pou patisipe yo ap resevwa avi pou patisipasyon an ak 
enfòmasyon sou fason pou yo jwenn dechaj nan kat (4) premye mwa yo.

Èske bilding prive yo (youn ak de fanmi) kapab antre nan AEP?

Non. Y ap idantifye sèlman bilding miltip yo (twa fanmi oswa plis) ki 
satisfè kritè obligatwa yo pou patisipe nan AEP.

Èske patisipasyon an ochwa?

Non. Patisipasyon an pa ochwa.

Ki kritè HPD ap itilize pou idantifye bilding ki nan move eta y ap 
chwazi pou patisipe nan AEP?

Kritè pou idantifikasyon bilding miltip k ap patisipe nan AEP prezante 
nan lwa a, epitou yo gen ladan yo kantite vyolasyon klas “B” pou danje 
ak vyolasyon klas “C” pou danje imedyat HPD detèmine ak kantite lajan 
frè HPD peye pou reparasyon pou ijans.

Alternative Enforcement Program
100 Gold Street (5th Floor)

New York, NY 10038
(212) 863-8262

Tiliv sa a gen kesyon moun poze souvan pou 
pwopriyetè yo konsènan Pwogram Ranfòsman 
Altènatif (Alternative Enforcement Program), 
epitou nou bay tiliv la pou itilite ou sèlman. Pou 
jwenn enfòmasyon detaye, konsilte lwa ak règ 
ki anvigè yo.

Janvye 2015FAQ – Pwopriyetè AEP (kreyòl ayisyen)

Tanpri konsilte NYC HPD’s “The ABC’s 
of Housing” pou jwenn plis enfòmasyon 
sou pwoblèm jeneral ki gen pou wè ak 
lojman, chwa èd legal yo, diskriminasyon 
nan lojman, lotri lojman, pwogram èd pou 
peye lwaye, òganizasyon, règleman sou 
pri lwaye ak plis. Pou jwenn “The ABC’s” 
ale sou sitwèb nyc.gov/hpd oswa rele 311.



• Yon minimòm 80% tout vyolasyon klas “B” (danjere ak vyolasyon 
klas “C” (danjere imedyatman); answit,

• Si yo bay yon Lòd AEP pou Korije epi si Lòd la egzije ranplasman 
sistèm nan, tankou ranplasman yon twati oswa enstalasyon chofaj, 
pwopriyetè a dwe fè ranplasman ki obligatwa yo nan sistèm nan.

• Peye tout frè ak depans li dwe yo, tankou dwa privilèj, pou 
enspeksyon ak pou travay HPD fè oswa fè yon akò avèk Depatman 
Finans pou peye frè sa yo ak dwa pou privilèj sa yo.

• Soumèt yon deklarasyon anrejistreman ki ajou ak valab

Ki pratik travay ki dwe fèt apre lè y ap vyolasyon akòz imidite?

Lè y ap korije vyolasyon pou imidite, pwopriyetè a dwe mennen ankèt 
epi korije pwoblèm imidite ki idantifye yo; yo dwe bay lokatè yo yon 
kopi tiliv Depatman Sante ak Sante Mantal (Department of Health and 
Mental Hygiene) sou imidite; yo dwe netwaye imidite k ap simaye avèk 
savon oswa detèjan ak dlo, pa avèk ni klowòks ni solisyon byosid, yo 
dwe retire oswa byen kouvri avèk kouch plastik nenpòt difikilte pou 
netwaye sifas oswa atik nan espas travay imedyat la; yo dwe fè travay 
pou retire imidite a nan yon mannyè pou pousyè ak debri gaye apèn; 
yo dwe jete sibstans yo itilize yo nan sache plastik ki fèmen ki gen 
gwo rezistans, epitou yo dwe netwaye pousyè ki vizib nan travay pou 
retire imidite a avèk metòd netwayaj imid oswa avèk aspiratè HEPA; 
epitou yo dwe mete sou dokiman tout mezi korektif yo te pran pou 
korije vyolasyon pou imidite a. 

Ki pratik travay ki dwe fèt apre lè y ap korije vyolasyon akòz bèt nuizib?

Lè y ap korije vyolasyon akòz bèt nuizib, pwopriyetè yo dwe bay lokatè 
yo yon kopi tiliv Depatman Sante ak Sante Mantal (Department of 
Health and Mental Hygiene) sou fason pou kontwole sekirite kont bèt 
nuizib; yo dwe mande lokatè yo pou yo sipòte tretman kontwòl bèt 
nuizib yo lè yo prepare kuizin nan, twalèt la, ak lòt chanm yo, epitou 
lokatè yo dwe disponib pou koute konsèy sou fason pou antreteni 
kay la san bèt nuizib; yo dwe itilize aplikasyon pestisid oswa aparèy 
jan lalwa leta ak lwa federal otorize sa; yo dwe mastike ak bouche ti 
twou ki mezire mwens pase kat (4) pous nan dyamèt ak fant ak kote 
ki fele nan miray yo oswa nan mitan miray yo, plaka yo, planche yo, 
ak lòt kote bèt nuizib yo ka antre; pase aspiratè HEPA nan kuizin yo 
ak nan twalèt yo, tankou nan fant, kote ki fele, ak nan aparèy menaje 
yo, epitou yo dwe mete tout mezi korektif yo pran nan dokiman pou 
korije vyolasyon pou bèt nuizib yo.

Kisa yon Lòt AEP pou Korije ye?
Lòd AEP pou Korije se yon Lòd Administratif k ap endike kondisyon anba-
anba yo pwopriyetè a dwe korije. Y ap voye Lòd AEP pou Korije pa lapòs 
ba pwopriyetè a, y ap afiche li nan bilding nan epi y ap depoze li nan 
Biwo Grefye Konte a.

Lè y ap korije vyolasyon akòz imidite ak bèt nuizib, èske lalwa 
egzije pou pwopriyetè a itilize pratik travay espesyal? 

Wi. Yo dwe korije vyolasyon akòz imidite ak bèt nuizib nan bilding AEP 
yo avèk pratik travay espesyal ki detaye nan lalwa. 



Kisa k ap pase si pwopriyetè bilding nan pa konfòme li avèk Lòd 
AEP pou Korije a epitou si li pa korije kondisyon anba-anba yo?

HPD ka anboche yon antreprenè pou fè reparasyon yo epitou l ap voye 
bòdwo ba pwopriyetè a. Si pwopriyetè a pa peye bòdwo a, sa ka lakòz 
yo mete yon dwa privilèj kont pwopriyete li a.

Èske lokatè yo ap resevwa avi si yo idantifye bilding yo pou patisipe 
nan AEP?

Wi. HPD ap afiche yon avi pou tout lokatè yo pou fè yo konnen HPD 
idantifye pwopriyete a pou patisipe nan AEP. Lokatè yo ap resevwa avi 
tou si ak lè HPD ap fè travay reparasyon epitou si ak lè bilding nan jwenn 
dechaj. 

Ki frè HPD egzije sou bilding miltip k ap patisipe nan AEP?

Bilding miltip yo chwazi pou patisipe nan AEP epi ki pa jwenn dechaj nan 
kat (4) premye mwa yo apre premye avi a ka gen pou peye frè ki endike 
anba la yo:

• $500 pou chak inite bilding nan chak sis (6) mwa, apati dat yo te 
fè enspeksyon nan tout bilding nan, avèk yon frè total maksimòm 
$1,000 dola pou chak apatman bilding nan pandan bilding nan ap 
patisipe nan AEP. 

• $200 dola pou nenpòt enspeksyon ki fèt akòz plent nan pwopriyete 
ki konsène a ki lakòz yo bay yon vyolasyon klas “B” (danjere) oswa 
yon vyolasyon klas “C” (danjere imedyatman). 

• $100 dola pou chak re-enspeksyon dapre yon sètifika koreksyon 
vyolasyon (yo) yo soumèt ba HPD kote HPD jwenn yo pa t korije 
youn oswa anpil vyolasyon.
 

Si pwopriyetè a pa peye frè sa yo sa ka lakòz yo mete yon dwa privilèj oswa 
kèk dwa privilèj sou pwopriyete ki konsène a dapre HMC §27-2153(q). 

Èske y ap demenaje lokatè yo pandan HPD ap fè reparasyon yo?

Non. HPD pa gen entansyon pou demenaje lokatè yo pandan y ap fè nenpòt 
travay reparasyon ki nesesè. 

Kisa k ap pase si HPD gen pou fè swa reparasyon annijans oswa 
ranplasman sistèm bilding nan?

Chwa pou AEP ka lakòz minisipalite vil la fè enspeksyon nan tout bilding 
nan, frè pou peye ak gwo travay reparasyon pou korije vyolasyon yo ak 
kondisyon anba-anba yo si ou pa fè aksyon imedyat pou fè bilding nan 
jwenn dechaj. Minisipalite Vil la depannde lwa ki konsène acha, fason pou 
bay kontra, salè pa èdtan ak lòt zafè ki ka fè travay la vin pi chè pase 
pri ou kapab jwenn si ou fè travay la oswa si ou bay kontra pou travay 
la fèt. W ap resevwa bòdwo pou depans Minisipalite Vil la fè yo, epi si 
ou pa peye, Minisipalite Vil la ap mete yon dwa privilèj kont pwopriyete 
a. HPD ap voye bòdwo ba pwopriyetè a pou depans reparasyon yo. Si 
pwopriyetè a pa peye sa ka lakòz yo mete yon dwa privilèj oswa kèk dwa 
privilèj kont pwopriyete a. 



Kimoun lokatè yo ak pwopriyetè bilding yo ta dwe kontakte nan 
AEP pou nenpòt kesyon sou AEP?

Lokatè ak pwopriyetè bilding yo ta dwe kontakte kowòdonatè kominote 
ki afekte nan bilding yo. Pou fè sa, yo ka rele biwo AEP nan nimewo 
(212) 863-8262. 

Èske yon pwopriyetè bilding ap jwenn dechaj si li pa gen lajan 
pou fè travay reparasyon ki nesesè?

Non. Si pwopriyetè a fè konnen li pa gen ase lajan sa p ap garanti AEP 
ap ba li dechaj.

Èske gen nenpòt pwogram ki kapab ede pwopriyetè bilding yo 
jwenn lajan pou fè reparasyon ki nesesè yo?

HPD gen anpil pwogram ki prete pwopriyetè kalifye yo lajan avèk yon 
enterè ba pou yo fè reparasyon modere oswa gwo reparasyon nan pi piti 
bilding ki pa gen lokatè oswa ki gen lokatè. Pwopriyetè ki enterese jwenn 
lajan prete ka kontakte Divizyon Finans pou Konsèvasyon (Division of 
Preservation Finance) depi yo rele nimewo (212) 863-6412. 

Kijan pwopriyetè yo kapab pa kite yo chwazi bilding yo pou 
patisipe nan AEP?

Pou pwopriyetè yo pa kite yo chwazi bilding yo pou patisipe nan AEP, 
yo dwe fè antretyen kòrèkteman nan bilding yo, yo dwe soumèt yon 
anrejistreman pwopriyete ki ajou ak valab nan HPD, epitou yo dwe korije 
ak sètifye tout vyolasyon HPD yo. Pou kapab fè yo retire vyolasyon ki 
korije anreta nan dosye HPD, ou dwe mande pou HPD fè yon Enspeksyon 
pou Demann Dechaj. Pou jwenn enfòmasyon sou fason pou jwenn 
yon Enspeksyon pou Demann Dechaj, tanpri ale sou sitwèb HPD nan  
www.nyc.gov/hpd.


